
SUĠĠERIMENTI

Il-Kumitat għall- Iżvilupp jistieden lill-Kumitat għall-Affarijiet Barranin, bħala l-kumitat
responsabbli, biex jinkorpora s-suġġerimenti li ġejjin fil-mozzjoni għal riżoluzzjoni tiegħu:

1. Jilqa' r-rilevanza partikolari attribwita lid-drittijiet tal-bniedem, id-demokrazija u l-istat 
tad-dritt fil-Komunikazzjoni bit-titolu: Inżidu l-impatt tal-Politika tal-UE għall-Iżvilupp: 
Aġenda għall-Bidla1, u jenfasizza li d-demokrazija, ir-rispett għad-drittijiet tal-bniedem u 
l-libertajiet fundamentali, il-governanza tajba, il-paċi u s-sigurtà huma essenzjali – u huma 
f'sinerġija u jissaħħu b'mod reċiproku – fir-rigward tal-iżvilupp, it-tnaqqis tal-faqar u l-
ksib tal-Għanijiet ta' Żvilupp tal-Millennju;

2. Iħeġġeġ lill-UE twettaq sforzi ulterjuri, tintegra b'mod aktar effikaċi d-drittijiet tal-
bniedem u d-demokrazija fil-kooperazzjoni kollha għall-iżvilupp u tiżgura li l-programmi 
ta' żvilupp tal-UE jikkontribwixxu għat-twettiq mill-pajjiżi s-sħab tal-obbligi 
internazzjonali tagħhom fil-qasam tad-drittijiet tal-bniedem; jitlob ukoll li d-drittijiet tal-
bniedem u d-demokrazija jiġu integrati fil-programmi li jistabbilixxu r-rabtiet bejn l-
għajnuna ta’ urġenza, ir-rijabilitazzjoni u l-iżvilupp (LRRD), minħabba l-importanza 
ewlenija tagħhom fil-proċess ta' tranżizzjoni mill-emerġenza umanitarja għall-iżvilupp.

3. Huwa tal-fehma li għandhom jittieħdu lezzjonjiet mill-irvell popolari għal bidla 
demokratika fl-Afrika ta' Fuq sabiex jiġu indirizzati l-problemi li qed jikkawżaw dawn, li 
jvarjaw minn rata għolja ta' qgħad għal prezzijiet tal-ikel li dejjem qed jogħlew, 
korruzzjoni persistenti, iċ-ċaħda tad-drittijiet bażiċi tal-bniedem inklużi drittijiet soċjali u 
ekonomiċi, kif ukoll il-partiċipazzjoni limitata taċ-ċittadini fit-teħid tad-deċiżjonijiet 
permezz ta' djalogu;

4. Jenfasizza l-universalità, l-indiviżibbiltà u l-interdipendenza tad-drittijiet kollha tal-
bniedem, inklużi wkoll id-drittijiet stabbiliti fil-Patt Soċjali tan-NU, bħad-dritt għal 
nutrizzjoni adegwata, standards soċjali minimi, id-dritt għall-edukazzjoni, għall-kura tas-
saħħa, għal kundizzjonijiet tax-xogħol ġusti u favorevoli u għall-parteċipazzjoni fil-ħajja 
kulturali, li kollha għandhom jiġu ttrattati bl-istess mod; jenfasizza f'dan ir-rigward l-
importanza tal-Patt Internazzjonali dwar id-Drittijiet Ekonomiċi, Soċjali u Kulturali, li 
għandu jittieħed inkusiderazzjoni b'konformità mal-Artikolu 21 tat-Trattat ta' Lisbona, 
Dispożizzjonijiet Ġenerali dwar l-Azzjoni Esterna tal-Unjoni,

5. Itenni l-importanza ta' politika ta' żvilupp diretta lejn id-drittijiet tal-bniedem u jistieden 
lill-UE tistabbilixxi objettivi speċifiċi li jistgħu jitkejlu u jinkisbu u li jkollhom skadenzi 
preċiżi għad-drittijiet tal-bniedem u d-demokrazija fil-programmi ta' żvilupp tagħha;

6. Iħeġġeġ lill-UE tapplika l-prinċipji tal-Konvenzjoni ta' Aarhus tal-1998 dwar l-Aċċess 
għall-Informazzjoni, il-Parteċipazzjoni Pubblika fit-teħid ta' deċiżjonijiet u l-Aċċess għall-
Ġustizzja fi Kwistjonijiet Ambjentali fil-proċessi ambjentali internazzjonali ta' teħid ta' 
deċiżjonijiet sabiex jiġu garantiti t-trasparenza u l-aċċess pubbliku għall-informazzjoni 
biex b'hekk il-parlamenti, is-soċjetà ċivili u partijiet interessati oħra jkunu jistgħu jaqdu 
dmirijiethom ta' skrutinju f'isem governanza tajba b'mod aktar faċli,

7. Jilqa' l-istrateġija l-ġdida proposta fil-Komunikazzjoni Konġunta dwar id-Drittijiet tal-
Bniedem u Demokrazija fil-qalba tal-azzjoni esterna tal-UE – lejn approċċ aktar effettiv1, 
li skontha l-kooperazzzjoni għall-iżvilupp hija parti minn approċċ integrat għad-drittijiet 
tal-bniedem fl-ispettru sħiħ tal-politiki tal-UE;

8. Jinnota li r-Rapport Annwali tal-2010 dwar id-Drittijiet tal-Bniedem fid-Dinja ma 
jinkludix sezzjoni speċifika dwar l-iżvilupp; jenfasizza, speċjalment wara d-dħul fis-seħħ 
tat-Trattat ta' Lisbona u fid-dawl tal-istrateġija integrata kurrenti fuq id-drittijiet tal-
bniedem, li għandu jkun hemm sezzjoni tematika fir-Rapport Annwali dwar "id-drittijiet 
tal-bniedem u l-iżvilupp";

9. Jirrakkomanda bis-sħiħ li fi ħdan l-istrumenti futuri ta' żvilupp tingħata attenzjoni speċjali 
lill-programmi tematiċi, peress li dawn jindirizzaw speċjalment kwistjonijiet ta' drittijiet 
tal-bniedem sabiex jiġu promossi konnessjonijiet ta' tisħiħ reċiproku bejn l-iżvilupp u d-
drittijiet tal-bniedem;

10. Jitlob komplementarjetà u koerenza akbar fl-ippjanar tal-proġetti u l-azzjonijiet tal-
Istrument Ewropew għad-Demokrazija u għad-Drittijiet tal-Bniedem (EIDHR), u l-
Istrumenti Finanzjarji l-oħra.

11. Jistieden lill-UE tiffoka l-għajnuna tagħha għall-iżvilupp fuq it-tisħiħ tal-bini ta' 
istituzzjonijiet u l-iżvilupp tas-soċjetà ċivili tal-pajjiżi benefiċjarji, peress li dawn l-
elementi huma kruċjali għal governanza tajba, kif ukoll għall-iżgurar tar-responsabbiltà u 
s-sjieda tal-proċessi demokratiċi; jappella għal tisħiħ tal-klawsoli tad-drittijiet tal-bniedem 
u tal-kondizzjonalità fi programmi appoġġati mill-UE;

12. Huwa tal-fehma li l-appoġġ tal-baġit għandu jkun marbut aktar mill-qrib mal-qagħda tad-
drittijiet tal-bniedem u mas-sitwazzjoni ta' governanza ta' pajjiżi riċevituri; itenni l-appell 
tiegħu biex jiġu stabbiliti kriterji aktar dettaljati f'dan ir-rispett għall-għoti ta' appoġġ 
baġitarju;

13. Jappella għal żieda fil-finanzjament għall-implimentazzjoni ta' mekkaniżmi Ewropej ta' 
appoġġ għad-demokrazija u d-drittijiet tal-bniedem, peress li dawn jikkostitwixxu mezzi 
konkreti għall-UE biex tippromwovi d-demokrazija u d-drittijiet tal-bniedem fil-kuntest 
tal-kooperazzjoni tagħha mal-pajjiż terzi; 

14. Jenfasizza li l-UE għandha tiżgura li l-azzjonijiet tagħha fil-qasam tal-politika ta' żvilupp, 
tal-konsolidament tal-paċi, tal-prevenzjoni ta' kunflitti u tas-sigurtà internazzjonali 
jippromwovu t-tisħiħ reċiproku; jissottolinja, f'dan il-kuntest, il-ħtieġa li jitfasslu strateġiji 
xierqa għal pajjiżi li jinsabu f'sitwazzjonijiet ta' fraġilità;

15. Jenfasizza li d-dritt għall-iżvilupp huwa element prinċipali fil-kontroll tal-koerenza tal-
politika għall-iżvilupp;

16. Jistieden lis-Servizz Ewropew għall-Azzjoni Esterna u lill-Kummissjoni jfittxu metodi 
ġodda sabiex jiġu żgurati rabtiet aħjar bejn djalogi dwar id-drittijiet tal-bniedem ma' 
pajjiżi sħab u l-kooperazzjoni ta' żvilupp.

